
Uss kashtee kaa kya hoga jise maanjhee chhod gaya
Patavare tod gaya

Desh ko aate hain pardesee log, bichhadate hain milate hain
Aate jate hain yeh mausam, baag ujadate hain phir khilate hain

Uss gulashan kaa kya hoga jise maalee chhod gaya
Sab kaliya tod gaya, uss kashtee kaa kya hoga...

Mit jaatee hai koyee umang toh yaad kise phir woh aatee hai
Kat jaatee hai koyee patang woh jis dharatee pe gir jaatee hai

Uss birhan kaa kya hoga jise sajan chhod gaya
Sab vaade tod gaya, uss kashtee kaa kya hoga...

Bhule se bhee nam naa lena, inn kasamo kaa unn vaado kaa
Maine dekha hai kitano ko maatam karate inn yaado kaa

Unn logo kaa kya hoga jinhe koyee chhod gaya
Sab rishte tod gaya, uss kashtee kaa kya hoga...

